
Proiektuetarako jarduerak | 2. Blokea: kulturarteko elkarlan- eta -elkarrizketako 

jarduerak. 

 

Lehen Hezkuntza: 6 - 12 urte artean  

 

Zibersegurtasunari buruzko liburua 

 

      
 

JARDUERAREN DESKRIPZIOA 

 

Lehenik eta behin, ikasleek zibersegurtasunari buruz ikertuko dute eta arauak eta aholkuak 

idatziko dituzte kide guztien artean, TwinSpace-ko foroa erabiliz horretarako. Irakasleek 

aukeratu dituzten arauen arabera antolatuko dituzte nazioarteko taldeak. Talde bakoitzak arau 

hori garatu beharko du abestiekin, poemekin, marrazkiekin, argazkiekin, liburuxkekin, 

infografiekin… Azkenik, zibersegurtasunari buruzko liburu kolaboratibo bat sortuko da kide 

guztien lanekin. 

 

 

JARDUERAREN HELBURUAK 

 

 Zibersegurtasunari buruzko oinarrizko arauak ikastea. 

 Informazioaren eta komunikazioaren teknologiak arduraz erabiltzen hastea, jasotzen 

eta ekoizten dituzten mezuen aurrean izpiritu kritikoa garatuz. 

 Sormena garatzea hainbat adierazpen artistikoren bidez, eta ikusizko eta ikus-

entzunezko proposamenak gauzatzen hastea. 

 

GAKO KONPETENTZIAK ETA ZEHARKAKO GAIAK 

 

 Konpetentzia sozial eta zibikoak 

 Konpetentzia digitala 

 Hizkuntza-komunikazioa 

 Ikasten ikastea 

 Heziketa moral eta zibikoa 

 Komunikabideetarako heziketa 

 Kontsumitzailearentzako heziketa 

 

CURRICULUMEKO EDUKIAK 

 

 IKTak eraginkortasunez eta arduraz erabiltzea informazioa bilatzeko eta ekoizpenak 

aurkezteko. 

 Sarean informazioa bilatzea. 

 

INKLUSIO-ALDERDIAK 

 

Jarduera honen helburua ikastalde bakoitzak egin nahi duen azken produktua aukera dezan 

da, bere interesen edo trebetasunen arabera. 

 

AURREIKUSITAKO PRODUKTUAK / EMAITZAK 

 



Liburu kolaboratiboa, zibersegurtasunari buruzko aholku eta arauekin, ikasleek sortutako 

produktu guztiak jasoko dituena (argazkiak, bideoak, poemak, komikiak). 

 

JARDUERAREN GARAPENA 

 

ALDEZ AURRETIKO PRESTAKUNTZA 

 

1. fasea. Erregistroa. 

Hasi aurretik, irakasle kideek TwinSpace prestatuko dute eta ikasle bakoitzarentzat kontu bat 

sortuko dute TwinSpace-ra sar daitezen. 

 Tutoriala: Nola gonbidatu ikasleak TwinSpace-ra 

 

 

2. fasea. Foroan eztabaidak sortzea. 

Foroaren atalean, dozenteek Zibersegurtasunari buruzko arauak izeneko eztabaida irekiko 

dute. 

 

 
 

 

«Foroa» atalean, Zibersegurtasunaren Nazioarteko Taldeak izeneko beste eztabaida bat 

irekiko dute.  

 Tutoriala: TwinSpace-ko foroak 

 

3. fasea. Orri nagusia eta azpi-orriak prestatzea. 

Irakasleek orri bat sortuko dute Proiektua izenarekin, eta bertan proiektuaren plangintzari 

buruzko informazioa jasoko dute: helburuak, denboralizazioa, jarduerak, ebaluazioa, etab. 

Irakasleek bigarren orri bat sortuko dute familien baimen indibiduala kokatzeko. 

Irakasleek hirugarren orri bat sortuko dute Nazioarteko taldeak izenburuarekin, non ikasleak 

nazioarteko talde mistoetan banatuko diren. 

Irakasleek laugarren orri bat sortuko dute Lankidetza-lanak izenburuarekin, ikasleek sortutako 

baliabideak partekatzeko eta txertatzeko. 

 

 Tutoriala: Nola sortu jarduera-orri bat 

  
 

4. fasea. Materialen karpetak prestatzea. 

http://etwinning.es/es/como-invitar-a-los-alumnos-al-twinspace/
http://ttp/etwinning.es/es/foros-en-el-twinspace/
http://etwinning.es/es/nuevo-como-crear-una-pagina-de-actividades/


«Materialak» atalean, ikastetxe bakoitzak moduluetan karpeta bana irekiko du: irudiak, 

bideoak eta dokumentuak. Haietan, emaitza guztiak igoko dira. 

 

 Tutoriala: Nola igo fitxategiak karpeta batera eta lotu jarduera-orri batera 

 

PRAKTIKAN JARTZEA 

 

1. fasea. Informazioa bilatzea eta foroan parte hartzea. (2 saio) 

 

Jarduera hasteko, irakasleak zibersegurtasunaren kontzeptuari buruz galdetuko die ikasleei, 

eta ideia-jasa bat egingo dute. 

 

Ondoren, ikasleek gai horri buruzko informazioa bilatuko dute Interneten. Irakasleak esteka 

batzuk eman ditzake, adibidez: 

  
 

Edo ikasleek zibersegurtasunari buruzko aholkuak dituzten infografiak bila ditzakete. Adibide 

asko daude Interneten, hona hemen batzuk: 

    
 

Ikasleek talde handian eztabaidatuko dute zer arau edo aholku eman diezaieketen kide diren 

ikaskideei sare sozialak erabiltzeko eta Interneten modu seguruan nabigatzeko. 

 

Ikasleak proiektuaren TwinSpace-n sartuko dira, «Foroa» atalean, eta zibersegurtasunari 

buruz ikasitako zenbait arau edo aholku idatziko dituzte. 

 

   
 

 

2. fasea. Nazioarteko taldeak sortzea eta foroan parte hartzea. (2 saio) 

 

Prestatzea: 

Irakasleek foroan idatzitako arau garrantzitsuak adina taldetan banatzen dituzte ikasleak. 

Talde bakoitzean, ikastetxe bakoitzeko ikasle bat egon beharko da gutxienez, nazioarteko 

taldeak izan daitezen; eta, ahal dela, mistoak (neska-mutilak). Irakasle batek koordinatuko du 

talde bakoitza eta jarduerak dinamizatuko ditu. 

 

Irakasleek online partekatutako testu-dokumentu bat erabil dezakete ikasleak taldekatzeko. 

Ondoren, TwinSpace-ko Nazioarteko taldeak orrian txertatuko dute. 

 

http://etwinning.es/es/como-subir-archivos-a-una-carpeta-y-enlazarlos-a-una-pagina-de-actividades/


 
 

Taldeak sortu eta gero, talde bakoitzeko eztabaida bat hasiko da irakasleek aldez aurretik 

sortu duten foro nagusian. 

 

Jarduera: 

 

Ikasleak TwinSpace-ra sartuko dira eta irakasleek esleitu dizkieten zibersegurtasun-araua eta 

taldea bilatuko dituzte. 

 

Ikasleak TwinSpace-ko forora sartuko dira eta esleitutako taldearen foroan idatziko dute zer 

produktu mota egin nahi duten egokitu zaien arau edo aholku hori jorratzeko. Adibidez: poema 

bat, argazki bat, margotu gabeko marrazki bat, marrazki bat margotu, bideo bat, eslogan bat, 

poster bat, komiki bat, ahots-mezu bat (Voki edo antzeko tresna batekin egin daiteke), etab. 

  
 

 

3. fasea. Padlet-a eta jarduerak sortzea (3 saio) 

 

Prestatzea: 

Irakasleek horma digital bat sortuko dute, Padlet edo antzeko tresna bat erabiliz, dauden talde 

adina zutabe izango dituena. Gero, «Lankidetza-lanak» orrian txertatuko dute. 

  
 

Jarduera: 

 

Taldekideak hautatutako azken produktua lantzeari ekingo diote, eta, amaitutakoan, ikasleek 

emaitza horma kolaboratiboan partekatuko dute. 

 



  
 

 

Ekoizpenak TwinSpace-ko orri bateko horma batean (TwinBoard) ere txerta ditzakete. 

 
 

 

 

4. fasea. Liburu kolaboratiboa sortzea. (3 saio) 

 

Prestatzea: 

Irakasleek liburu kolaboratibo bat sortuko dute taldeen ekoizpen guztiekin. Bookcreator edo 

antzeko tresna bat erabil dezakete, eta Lankidetza-lanak» orrian txertatuko dute. 

  

  
 

 

Jarduera: 

 

Dozenteek liburu kolaboratiboa erakutsiko diete ikasleei, eta hari buruz hitz egingo dute 

 

 
 



 
 

EBALUAZIOA 

 

Ikastetxe bakoitzeko ikasleek zibersegurtasunari buruzko bi online joko horietara jolastuko 

dute, lineako segurtasunari buruzko ezagutzak eskuratu dituztela egiaztatzeko. 

  
  

Irakasleek proiektuari buruzko galdera-sortak prestatuko dituzte. Adibidez: Zibersegurtasunari 

buruz lehen ez zenekien gauza berririk ikasi al duzu? Jarduera horiek Interneten seguruago 

nabigatzeko balio izan dizutela uste duzu? etab. 

 

 
 

 

JAKITERA EMATEA 

 

Ikasleek liburua aurkezten diete hezkuntza-komunitateari eta ikastetxeko ikaskideei. 

Irakasleek jardueretan landutako azken produktuak erakutsiko dituzte ikastetxeen web-

orrietan, blogetan, sare sozialetan…. Halaber, haien iritzia partekatuko dute komunitatearekin.  

 

 

TWINSPACE-KO TRESNAK / KANPOKO 2.0 TRESNAK: 

 

TwinSpace: orriak, materialak, foroa eta partaideak.   



 

 Beste tresna batzuk: 

 

- Horma kolaboratiboa sortzeko tresna: <https://es.padlet.com/> 

 

- Online liburu bat sortzeko tresna: <https://bookcreator.com/> 

https://es.padlet.com/%3e
https://bookcreator.com/%3e

